
UTRAJAYA: Datuk Seri Ab-

dullah Ahmad Badawi sema-

lam mengumumkan kerajaan
menerusi Syarikat Pembinaan BLT
Sdn Bhd, sebuah anak syarikat Men-
teri Kewangan Diperbadankan, Su-
dan mengenal pasti 39 projek bernilai
RM1.775 bilion bagi meningkatkan
keperluan Polis Diraja Malaysia
(PDRM).

Perdana Menteri yang juga Men-
teri Kewangan berkata, projek ber-
kenaan adalah usaha berterusan ke-
rajaan dalam melaksanakan kemu-
dahan dan perumahan kepada PDRM
selaras dengan keperluan pasukan
itu ke arah menjadikannya sebuah
institusi yang cekap dan berkaliber.

"Projek itu akan dikeluarkan me-
lalui proses tender terhad Bumipu-
tera bagi tempoh Ogos sehingga Di-
sember 2006," katanya dalam kenya-
taan yang dikeluarkan Kementerian
Kewangan di sini.

Abdullah berkata, projek yang di-
rancang itu membabitkan pembina-
an ibu pejabat, balai, kompleks lo-

gistik, pusat latihan, lokap, maktab
dan perumahan polis di seluruh ne-
gara.

Antara projek yang akan ditender
itu termasuk Pangkalan Marin di
Semporna, Sabah, Ibu Pejabat Polis
Daerah (IPD) Subang Jaya, Selangor
dan Ibu Pejabat Polis Kontinjen (IPK)
Pahang.

Senarai projek itu turut dimuatkan
di laman web rasmi Pejabat Perdana
Menteri di www.pmo.gov,my dan Ke-
menterian Kewangan di www.tre-

sury.gov.my

